
Repparfjord

Dette er saka:

Selskapet Nussir ASA ynskjer & utvinne kopar fra fjella Nussir og Ulveryggen i Kvalsund kommune i
Finnmark. Dei har i denne samanheng sgkt om a dumpe 30 millionar tonn avfall i den nasjonale
laksefjorden Repparfjord. Massen vil begrave alt liv pa havbotnen i deponiomradet i tillegg til at sma
partiklar, kjemikaliar og tungmetall vi spreie seg og skade livet i fjorden rundt deponiomradet.

Liveti fjorden:

Repparfjorden har stor verdi som opphalds- og vandringsomrade for laks, sjgaure og sjgrgye, og
Repparfjordelva blir rekna som ei av dei viktegaste lakseelvene i landet. Pa grunn av dette er
Repparfjorden valt ut som nasjonal laksefjord for a ta vare pa den atlantiske villaksen. Det er observert
marine pattedyr som spekkhogger, vagekval og nise i fjorden. Fjorden er ogsa viktig for fuglelivet i
regionen, med vatmarksomrader som er hekke- og rasteomrader for ender, terner, make- og vadefugl.
Fjorden har gode bestander av sild og hyse, og deponiet er planlagt midt i eit viktig gytefelt for den trua
kysttorsken.

Tidligare foregikk gytinga omtrent der det blei deponert pa 1970-talet. Da matte gytetorsken flytte seg
lenger ut, og dagens gytefelt blir delvis overlappa av det planlagde nye deponiet. Ei kartlegging som
Akvaplan-niva gjorde i 2014 tyder pa at denne flyttinga har fgrt til langt darligare forhold for gytinga enn
tidligare, og at torsken ikkje har gjenopptatt gytinga pa det gamle gytefeltet, sjglv 35 ar etter at utsleppa
stansa. Det planlagde deponiet vil enno ein gong jage torsken fra gytefeltet, og det er no snakk om eit
utslepp som er mange gongar stgrre.

Tungmetall:

Massen som Nussir ASA har sgkt om a dumpe i fjorden inneheld dei miljgfarlege tungmetalla kopar,
nikkel og krom. Innhaldet av tungmetall i gruvegangen er sa hggt at det vil overskride fastsatte
grenseverdiar og veere akutt giftig for mange marine organismar. Konsentrasjonen av kopar er langt over
grensa for tilstandsklasse «svaert darleg» og vil mellom anna hemme luktesansen til fisk, noko som
spesielt vil paverke laksen i den sarbare utvandringsperioden fra elv til hav.

Pa grunn av dei hgge konsentrasjonane av tungmetall som forureinar fjorden vil utsleppet vere i strid
med den europeiske vassforskrifta, og Naturvernforbundet vil klage eit utsleppslgyve inn for ESA-
domstolen.

Sterk straum og partikkelspreiing:

Repparfjorden er ein grunn fjord med sterke straumar inn langs botnen av fjorden, noko som fgrer til ein
kraftig oppstraum inst i fjorden som igjen vil kunne fgre finmalte partiklar opp i overflata og spreie dei
langt utover fjorden.

Desse sma partiklane skadar mellom anna gjellene pa fisk. Nokon av dei aller minste partiklane, sokalla
nanopartiklar, har direkte giftverknad pa livet i fjorden. Forsking viser at partiklane i nokre tilfelle kan
trenge gjennom celleveggar, ha sterkt oksiderande verknad, skade genmateriale, hemme vekst og
fotosyntese, fgre tungmetall og andre stoff inn i organismar og bli akkumulert opp gjennom
nzringskjeda.

| Repparfjorden er det pavist maksimalstraumar pa 11 - 80 cm/s, noko som i teorien tilsvarer 9 - 70
km/dggn. Det er ikkje urimeleg & anta at nanopartiklar under desse tilhgva kan sveve ekstremt langt, og
det er uavklart i kor stor grad flokkuleringskjemikaliar vil avgrense spreiinga og kva som skjer av
oppvirvling fra sedimentet i straumtoppar.

Bade Havforskingsinstituttet, Sintef og Det Norske Veritas har papekt mangelfull straummaling og stilt
spgrsmalsteikn ved kor palitelege forsgka og modelleringane som har blitt gjort for a estimere spreiing
av massen i Repparfjorden er. Dei meinar partiklar fra deponiet kan spreie seg mykje lenger enn det som
kjem fram i konsekvensutgreiinga.

